
Rógvi Nybo

Føroyar og Grønland vóru 
saman við Danmark til eftir­
metingar hjá ST tann 2. mai 
2011 í sambandi við manna­
rættindatilgongdina Univer­

sal Periodic Review. Enda­
málið við Universal Periodic 
Review er at tryggja, at ST 
limalondini veita sínum 
borgarum ásettu manna­
rættindi bæði í lóg og í verki.

Uttanríkisráðið skrivar í 

gjár, at undir eftirmetingini 
komu tilsamans 133 tilmæli 
frá ST limalondunum um, 
hvørji stig, ið Danska kongs­
ríkið eigur at taka til tess at 
bøta um mannarættinda­
viðurskiftini. Trý av hesum 

eiga Føroyar. Tilmælini 
snúgva seg um at halda á 
fram við at seta tiltøk í verk 
fyri at basa harðskapi móti 
kvinnum og at taka upp til 
viðgerðar ST frumskjølini 
um rættindi hjá børnum 

í samband við sølu av 
børnum, barnaprostitutión 
og barnaporno, og frum­
skjalið um fyribyrging og 
revsing av mannahandli við 
fólki, serliga við kvinnum og 
børnum.

Føroyar hava góðtikið at 
taka hesi tilmæli upp til við­
gerðar, boðar Uttanríkisráðið 
frá.

Upp á skift hava búskap­
arserfrøðingar í longri tíð 
teknað daprar myndir av 
heimsbúskapinum við 
framrokningum um nýggjar 
resessiónir, double-dip pro­
fetiir og nýggjar oljukreppur. 
Tað skrivar danska heimasíð­
an EPN.dk í gjár.

27 av fremstu búskapar­
serfrøðingunum í USA eru 
tó samdir. Spurdir, um hvat 
teir meta er størsta hóttan­
in móti amerikanska bú­
skapinum, svarar helvtin av 

teimum, at eitt grikskt stats­
bankarott verður altoyði­
leggjandi fyri bæði tann 
amerikanska búskapin og 
heimsbúskapin.

- Um Grikkaland ikki 
klárar seg gjøgnum kreppu­
na, fer heimurin at standa við 
einari búskaparligari kreppu 
svarandi til 2008, metir ein av 
serfrøðingunum.

Afturat hesum met­
ir helmingurin av ser­
frøðingunum, at høgur olju­
prísur er næststørsti vandin. 
– Um oljuprísurin verður 
yvir 125 dollarar fyri tunnu­

na í seks mánaðir ella meiri, 
vil tað við vissu føra til eina 
nýggja resessión í 2012, metir 
James Smith, sum er yvirbú­
skaparfrøðingur fyri Parsec 
Financial Management.

Oljuprísurin er støðugt á 
veg uppeftir, og tó at altjóða 
orkustovnurin fyri tveimum 
vikum síðani tók 30 milliónir 
tunnur úr reservuni fyri 
at steðga prísvøkstrinum, 
er prísurin longu á næstan 
sama støði aftur, nevniliga 
95 dollarar fyri tunnuna.

Føroyar fingið trý 
tilmæli frá ST
Mannarættindi Føroyar hava fingið trý tilmæli frá ST at taka upp til viðgerðar. Harðskapur 
móti kvinnum, rættindi hjá børnum og mannahandil við kvinnum og børnum eru evnini

Marrumyndin hjá búskaparfrøðingum
Búskapur 27 av fremstu búskaparserfrøðingunum í USA eru samdir. 
Størsta hóttanin móti búskapinum er uttanfyri teirra ávirkan

STEÐGAST
Eitt tilmæli snýr seg um at steðga harðskapi móti kvinnum

(modelmynd)

KREPPA
Grikkaland fer so ella so at hava ein avgerandi leiklut í, hvørjar 

avleiðingar heimskreppan fer at fáa í mong ár framyvir


